
1. Finalitat

Aquest protocol he operatius es elements que s’an includit en document de trabalh
“‘Eleccions e COVID-19: consideracions entara organizacion d’ua convocatoria
electorau damb seguretat entara salut, garanties entath vot e legitimitat
democratica” de 23/10/2020, en tot aquerd restacat damb era comunicacion
institucionau e es modalitats de vot entas eleccions convocades entath propléu 14 de
hereuér deth 2021.

Aguest protocol s’anara revisant e adaptant en foncion dera evolucion dera situacion
epidemiologica, pramor de garantir que s’avengue as directritzes provientes des
autoritats sanitaries.

2. Informacion e comunicacion institucionau

e S’informara ara ciutadanetat des mesures de seguretat adoptades enta garantir
eth son dret a vot damb era maxima seguretat possibla.

e Se demanara ara ciutadanetat que exercisque eth son dret a vot laguens d’'ues
determinades franges.

o Eth dessenh de colectius e franges sera tractat en Protocdl especific
entara adequacion des collegis electoraus e entath procediment de vot
en mesa electorau e escrutin entas propleu eleccions ath Parlament de
Catalonha de 14 de hereuér deth 2021.

o Eth seguiment des franges sera ua recomanacion e non sera pas
obligatori, a condicion qu’entath seguiment d’aguestes indicacions
s’apellara ath sentit comun, era bona volontat e era responsabilitat de
cada persona en benefici dera seguretat sanitaria.

e Se recomanara de portar eth vot premanit de casa.

o Se recomanara de non tirar era propaganda electorau qu’es partits
trameten per corréu as domicilis e utilizar-ne eth materiau enta portar
premanida era papereta damb eth vot desirat ena sedenca electorau.

o Era Administracion hara ua tramesa unica e conjunta a toti es domicilis
deth cens des paperetes des candidatures atau com dera envoldpa de
vot. Ad aguest efécte, s’informara d’auanca ara JEC d’aguesta tramesa
e se corsara era sollicitud pertinenta des donades deth cens ara Oficina
deth Cens Electorau. Se sollicitara ara JEC era inclusion des ciutadans
dera lista robinson d’exclusion de propaganda electorau per comprener-
se qu’aguesta ei ua comunicacion institucionau e non pas de partits.

Se recomanara er us deth procediment de vot per corréu coma mesura de
garantia enta poder exercir eth dret a vot, deuant dera eventualitat de
complicacions de salut personau que hésquen impossible d’exercir aguest dret
pendent era jornada electorau.

Se desestime era possibilitat de votar en jornades despariéres, dada era
dificultat d’auer-ne un marc normatiu a temps atau com peth cost que
supausarie.

D’acord damb era oficina de seguretat, se velhara perque es besonhs
d’'informacion dera ciutadanetat ath votant dera seguretat sanitaria pendent es
eleccions siguen puntuaument satisfets e damb era maxima qualitat e
fondaments.

3. Vot per corréu

S’adapte eth procediment de vot per correu ara situacion excepcionau causada
pera COVID-19 e s’abilite era possibilitat de realizar tot eth procediment sense
besonh de desplagar-se tas oficines de Corréus (validat pera Junta Electorau
Centrau):

o Possibilitat de realizar era sollicitud de vot per correu de manera
telematica mejangant certificats digitaus reconeishudi. Ath dela der us
deth DNI electronic e es certificats dera FNMT, s’a integrat tanben er
idCat Certificat coma certificat electronic segur ena plataforma de
Correus.

o En cas de desplacgar-se tara oficina de Corréus enta tramitar era sollicitud
de vot de manera presenciau, s’abilite en for¢ca cassi era opcion de
demanar cita per auanca ena web e aplicacion de Corréus o per telefon.

o En moment de recéber era documentacion electorau, ei sufisent qu’er
elector o electora mostre eth document acreditatiu dera identitat, sense
que sigue de besonh signar cap de recebut.

o S’abiliten es cartérs coma custodis deth vot. Atau, eth vot per corréu se
podera realizar sense gésser de casa, e se podera liurar era papereta
ath cartér que hésque liurament dera documentacion electorau.

Era Generalitat de Catalonha podera aufrir efectius (personau, sedences, etc.)
a Corréus e/o era Oficina deth Cens Electorau enta reforcar es dispositius de
vOt per corréeu, se se considére de besonh.

En cas de nauta incidéncia dera COVID-19 o confinaments non demoradi, se
sollicitara ara Junta Electorau Centrau d’alongar es periddes abilitadi entath vot
per corréu.

En cas de persones malautes o incapacitades se facilitaran es protocodls de
besonh enta apoderar un tercér enta realizar era sollicitud delegada deth vot
per correu:
o S’instara ath Ministeri de Justicia que possibilite er apoderament deuant
de notari per videoconferéncia.
o S’informara deth procediment d’apoderament dera sollicitud de vot per
corréu a domicilis de gent grana e espitaus.

4. D’autes modalitats de vot

Vot des der estrangér (CERA, ERTA)

e Se hara un seguiment des limitacions de mobilitat a causa dera pandémia enes
diuérsi paisi e s’ei eth cas se sollicitara ampliacion des terminis de sollicitud e
deposit de vot.

e Se sollicitara ara Junta Electorau Centrau era tramesa de documentacion en
moment deth barrament deth cens, sense demorar ara proclamacion de
candidatures.

Vot accessible enta persones damb discapacitat visuau

e Es electors o electores que que solliciten documentacion electorau
complementaria en Braille, la poderan recéber en son domicili de manera
expressa. Aguest enviament se realizara a traués der ajuntament corresponent.

Vot electronic

e Demore descartat er us de vot per Internet dada pramor dera practica
impossibilitat d’auer eth marc regulador a punt entath dia des eleccions.
e Se descarte tanben er us dera urna electronica en sedenca electorau.

5. Actuacions puntuaus

e Era Junta Electorau Centrau a desestimat (Acord 320/366) d’arbitrar
mesures extraordinaries en procediment de vot per correu entas centres de
maxim risc entara salut (residéncies de gent grana, espitaus, eca.), sense
perjudici de revisa’c més endeuant en foncion dera situacion epidemiologica.
S’ei eth cas, aguesta demana se tornara a corsar un cop convocades es
eleccions.

6. Referéncia ara normativa vigenta

En cas de dobte o abséncia d’indicacions o suggeriments especifics sus era
comunicacion institucionau e es procediments de vot enes eleccions ath Parlament de
Catalonha de 14 de hereuer deth 2021, sera de referéncia era normativa legau de
caractér generau o ben es plans e protocols sectoriaus enta hér front ara COVID-19
que tracten questions afines o assimilables as situacions meés enta naut descrites.

